ДУА “Пагост-Загародская сярэдняя школа імя славянскіх асветнікаў Кірыла і Мяфодзія” Пінскага раёна

Бут-Гусаім Іна Васільеўна, настаўніца пачатковых класаў, вышэйшая кваліфікацыйная катэгорыя

Урок матэматыкі ў 3 класе “Кветкі для мамы”
Тэма: Параўнанне трохзначных лікаў.

Мэта: замацаваць веды аб параўнанні трохзначных лікаў; рашаць тэкставыя задачы, ураўненні; выхоўваць актыўнасць, уважлівасць, дысцыплінаванасць.
Абсталяванне: падручнік “Матэматыка” 3 клас, 2 частка (аўтар Т.М.Чабатарэўская, В.У.Нікалаева), сшытак, мяч, кветкі, сонейка з праменьчыкамі.
Ход урока
І. Арганізацыйны этап
Празвінеў ўжо званок

Мы хутчэй пачнем урок.

Будзем мы лічыць, пісаць, 
Усе разам працаваць.

 
Дзеці, паглядзіце, якое цудоўнае надвор’е за акном! Якое ласкавае сонейка зазірае ў наш клас (настаўнік прымацоўвае сонейка на дошку). І я спадзяюся, што добры настрой будзе з намі на працягу ўсяго ўрока.

Вам неабходна будзе выканаць прапанаваныя заданні. Для гэтага неабходна ўважліва слухаць не толькі мяне, але і адказы сваіх сяброў.  
ІІ.  Праверка дамашняга задання
С. 37, № 7,8

ІІІ. Вуснае лічэнне

1.  Кідаю мяч, называючы прыклад – вучні вяртаюць мяч з адказам на зададзены прыклад.
49:7=              4х8=            63:7=

40:10=            56:7=           42:6=

36:9=              48:6=           5х7=

2. Размясціце лікі 152, 824, 306  у парадку ўзрастання.
- А цяпер назавіце лік, у якім ёсць 8 соцень; 30 дзясяткаў; 5 дзясяткаў і 2 адзінкі; лік, у якім адсутнічаюць дзясяткі: лік, у якім найменшая колькасць соцень;  лік, у якім найбольшая  колькасць адзінак.
3. Дапоўні да кіламетра

	1 км
	700м
	
	900м
	
	840м
	
	950м

	
	
	500м
	
	100м
	
	320м
	


50м, 500м, 300м, 900м, 680м, 160м, 100м
- Як знайсці перыметр?

- Як знайсці плошчу?

- У якіх адзінках вымяраецца плошча?

4. Даўжыня прамавугольніка 10 см, шырыня 7 см. Знайдзіце перыметр і плошчу прамавугольніка?

5. Калі ад 100 адняць 60, дадаць 5, падзяліць на 9, то атрымаецца задуманы лік. Які лік задумалі?

6. А цяпер звярніце ўвагу:

	
	


Нават ведае  дашкольнік,

Што такое трохвугольнік,

Не так лёгка гэта справа,

Трохвугольнікі лічыць. 
Хуткім, трапным і ўмелым

Нам, паверце, трэба быць

Вось фігура, паглядзіце

Зразумець дапамажыце,

Што схавалася ўнутры

Палічыце. Дакажыце.

І ўсім вучням пакажыце.

Зробім? Зробім! 1,2,3
    Малайцы! Вы дакладна палічылі, адказалі на ўсе пытанні.
ІV. Паведамленне тэмы і мэт урока
- Якое свята набліжаецца? (8 Сакавіка)
- Якому вясенняму падарунку будзе задаволена ваша мама? (Кветкам) 
- А чаго яна ад вас чакае ў школе? (Добрых адзнак)
Вось наша старанная работа на ўроку дапаможа вам набыць новыя веды і атрымаць добрыя адзнакі ў вашыя дзённікі. 

     Прыступім?!

Мэта нашага ўрока паўтарыць спосабы параўнання трохзначных лікаў, рашэння ўраўненняў і задач.
     Адкрылі сшыткі (запісалі сённяшнюю дату, класная работа), адступілі 4 клетачкі ўніз. 
Я свой сшытак разгарну,

Веярочкам пакладу.

І ад вас я не схаваю,

Ручку я вось так трымаю.

Сяджу роўна, не хілюся,

І ў рабоце не стамлюся. 

Ножкі роўненька стаяць,

Каб у працы не перашкаджаць.

V. Замацаванне вывучанага матэрыялу

     “Нарвем букет для маці”. Давайце паглядзім, якое заданне нам прапаноўвае 1 кветачка (параўнанне трохзначных лікаў)

с.38, № 3 (па варыянтах)

І в. – 1 слупок

ІІ в. – 2 слупок 
Фізкультмінутка “Пальчыкі”

1,2,3,4,5!

Выйшаў пальчык пагуляць!

А за ім браты – блізняткі – 

Жыць не могуць без зарадкі.

Пальчыкі – свавольнікі,

Як малыя школьнікі,

Скачуць, бегаюць, штурхаюцца,

У кулачку сваім хаваюцца.
- Другая кветачка. 

с. 38, № 4 

- Успомніце, якія часткі задачы вы ведаеце?

Прачытайце задачу.
- Пра што гаворыцца ў задачы?

Паглядзіце на чарцёж.
Што абазначае лік 72?

· Якая доля чатырохпакаёвых кватэр?
· Паўтарыце пытанне задачы.

Падумайце, ці можна адразу адказаць на пытанне задачы? Чаму?
Ці можам мы даведацца колькі будзе чатырохпакаёвых кватэр?  
Якім дзеянем? 
Ведаючы колькасць чатырохпакаёвых кватэр, можам адказаць на пытанне задачы? 
Якім дзеяннем?

Назавіце поўны адказ задачы.
(1 вучань запісвае рашэнне задачы на дошцы).
- Трэцяя кветачка 
(рашэнне ўраўненняў: самастойная работа ў сшытках)

      І в.                                      ІІ в.

96 х Х = 48х2                             Х х 6 = 84-12 

Праверка: вучні звяраюцца з адказамі на дошцы.
· Чацвёртая кветачка 
(запоўні пропускі так, каб запісы былі праўдзівымі: вусная работа)

72:6 * 60:5

(90+6):3 * 6 х 7
69:3 * 5 х 7

· Пятая кветачка 
· (выразі ў метрах і сантыметрах ). 

Работа ў групах (узаемаправерка):

       1 група                                    2 група

578 см =   * м * см                326 см = * м * см

120 см =   * м * см                712 см = * м * см

369 см =   * м * см                401 см = * м * см

(вучні 1 групы правяраюць работу 2 групы і наадварот) 

VІ. Падвядзенне вынікаў
     Вельмі добра! Я задаволена вашымі правільнымі адказамі. Заданні мы ўсе выканалі, букет маме  сабралі, адзнак добрых атрымалі.

VІІ. Рэфлексія

Сонейка ўвесь урок назірала за вамі, радавалася за вас і падрыхтавала вам чароўныя праменьчыкі (вучань выбірае прамень, на адваротным баку чытае і дапаўняе сказ).
Мне спадабалася ……

Самым цікавым было …..

Цяпер я ведаю …….

Я зразумеў …..

Сваёй работай на ўроку я …..

Было цяжка…
Урок быў ……

VІІІ. Дамашняе заданне

Адкрылі дзённікі, запісалі дамашняе заданне
с. 39, № 9,10
1

